


 

Գյումրի համայնքի 2023թ. բյուջեի և

 ՏԱՊ-ի (Տարեկան աշխատանքային պլան) 

մշտադիտարկման արդյունքների վերաբերյալ

 Գյումրի-2024

 

 Բովանդակություն

 

1. Գյումրի համայնքի 2023թ. տարեկան աշխատանքային պլանը և հիմնական բնութագրիչները

    2. Գյումրի համայնքի 2023թ. բյուջեի ամփոփ ցուցանիշները և կատարողականի գնահատումները

  3. 2023թ. տարեկան աշխատանքային պլանի վերլուծությունը և կատարողականի գնահատումը

 Ամփոփում

1. Գյումրի համայնքի 2023թ. տարեկան աշխատանքային

պլանը և հիմնական բնութագրիչները 

Համայնքի զարգացման տեսլականը

 

Գյումրի համայնքի տեսլականն է Գյումրի համայնքն իր հարուստ

պատմամշակութային ժառանգությամբ և ուրույն ճարտարապետական

տեսքով՝ բարեկարգ փողոցներով դարձնել առավել գրավիչ բնակիչների,

հյուրերի և զբոսաշրջիկների համար։ Համայնքային ենթակառուցվածքները

դարձնել առավել մատչելի և որակյալ, ստեղծել հարմարավետ պայմաններ

բարեկեցիկ կյանքի համար։ Համայնքում զարգացնել փոքր և միջին

արտադրական ձեռնարկությունները՝ հատկապես տեղեկատվական

տեխնոլոգիաների ոլորտում, կրթական, մշակութային և մարզական

հաստատությունները շահառու խավերի համար դարձնել առավել մատչելի

և որակյալ, երիտասարդության ժամանցի կազմակերպման համար ստեղծել

հարմար պայմաններ, համայնքի բնակիչներն ունենան բարելավված

կենցաղային և բնակարանային պայմաններ:

Համայնքի հնգամյա զարգացման ռազմավարությունն է՝ բարեփոխումներ

անցկացնելու ճանապարհով հետևողականորեն բարելավել համայնքի

բնակչության սոցիալ-տնտեսական, մշակութային, առողջ ապրելակերպի և

հանգստի պայմանները, համայնքը դարձնել զբոսաշրջության զարգացման

կենտրոն՝ մաքուր, բարեկարգ և գրավիչ: Դրանց հասնելու ռազմավարական

նպատակներն են՝

_ Զարգացնել տեղական ինքնակառավարումը, այն դարձնել ավելի

արդյունավետ, թափանցիկ, հաշվետու և մասնակցային, ՏԻՄ և

համայնքապատկան կազմակերպությունների և ընկերությունների կողմից

հանրության մատուցվող ծառայությունները դարձնել ավելի որակյալ և

մատչելի,

_ ստեղծել քաղաքացիներին, հյուրերին և ներդրողներին ավելի

հարմարավետ քաղաքային, հասարակական և գործարար միջավայր:

Համայնքի կայուն զարգացման ցուցանիշներն են՝ 

«Գյումրու առաջընթաց» ՔՀԶԿ ՀԿ

Հատկանշական է, որ համայնքի զարգացման ոլորտային նպատակները 2023թ.

տարեկան աշխատանքային պլանով սահմանված են այսպես.

 Պաշտպանության կազմակերպման բնագավառում՝

 1.Աջակցել ռազմական գործողությունների մասնակիցներին և նրանց

ընտանիքներին

 2.Աջակցել զորահավաքի ժամանակ զորակոչային և զորահավաքային

համալրման ստորաբաժանումների աշխատանքների Ֆինանսավորմանը 

 3.Հավաքագրել համայնքի աշխարհազորայիններին և ձևավորել

ստորաբաժանումներ, իրականացնել մարտական պլանով նախատեսված

ծրագրերը տեսական և գործնական պարապմունքների միջոցով

 Քաղաքաշինություն և կոմունալ տնտեսության բնագավառում՝

  2.Փոփոխել համայնքի գլխավոր հատակագիծը

  3.Վերականգնել Գյումրու պատմամշակութային հուշարձանները

  4.Ավելացնել վերականգնվող ստորգետնյա անցումների թիվը

  5.Ավելացնել կառուցվող հասարակական զուգարանների թիվը

  6.Վերակառուցել նախկին երկաթուղայինների պալատը

  7.Ստեղծել փոքր շուկաներ և ապակենտրոնացնել փողոցային առևտուրը

  8.Տեղադրել ինֆորմացիոն կետեր

  9.Կառուցել ապաստարան թափառող շների համար և ստերջացնել շներին

  10.Ստեղծել հումորի տուն

  11.Ստեղծել սպորտի թանգարան

  12 Ստեղծել Գյուրջիևյան թանգարան

  13.Վերականգնել Սավոյան փողոցի շատրվանը և ստեղծել նոր պուրակ

  14.Բարեկարգել Բարեկամության այգին

  15.Վերականգնել համայնքի պատմական կենտրոնը

  16.Հատկացնել ֆինանսական միջոցներ Գյումրի համայնքում գործող

համատիրություններին

  17.Ավելացնել համայնքի բարեկարգ բակերի հարաբերությունը համայնքի

բակերի ընդհանուր թվին

  Գյումրի համայնքի 2023թ․ տարեկան աշխատանքային պլան, էջ 4

18.Ավելացնել համայնքի ենթակայության տակ գտնվող ճանապարհների՝

ամեն տարի ասֆալտապատվող հատվածի երկարության հարաբերությունը

համայնքի ենթակայության տակ գտնվող ճանապարհների երկարությանը 

 19. Ավելացնել համայնքում հավաքված և աղբավայրերում տեղադրված

աղբի հարաբերությունը համայնքում առաջացող ամբողջ աղբին 

 20.Բարձրացնել համայնքի բնակիչների բավարարվածությունը

աղբահանությունից և սանիտարական մաքրումից

 21.Ավելացնել համայնքի կանաչ տարածքների մակերեսը

 22.Ավելացնել համայնքի սանիտարական մաքրման ենթարկվող տարածքի

մակերեսի հարաբերությունը համայնքի ընդհանուր տարածքին

 23.Ավելացնել կառուցապատման թույտվության մեջ նշված ժամկետների

պահպանմամբ իրականացված շինարարությունների թվի հարաբերությունը

համայնքում իրականացված շինարարությունների ընդհանուր թվին

 Տրանսպորտի բնագավառում՝

 1.Բարձրացնել համայնքի բնակիչների բավարարվածությունը համայնքը

սպասարկող հասարակական տրանսպորտի աշխատանքներից

 2.Ավելացնել համայնքի կահավորված ավտոբուսային կանգառների

հարաբերությունը ավտոբուսային կանգառների ընդհանուր թվին

 3.Ավելացնել համայնքի ենթակայության ճանապարհներին տեղադրված

ճանապարհային նշանների թվի հարաբերությունը անհրաժեշտ

ճանապարհային նշաններին

 4.Պակասեցնել համայնքը սպասարկող հասարակական տրանսպորտի

պարկում 5 և ավելի տարի հնություն ունեցող մեքենաների թիվը

 Առևտրի ևծառայությունների բնագավառում՝

 1.Նպաստել համայնքում արտադրական, հասարակական սննդի և

ծառայությունների ոլորտներում ձեռնարկատիրական գործունեությամբ

զբաղվող սուբյեկտների թվի ավելացմանը

 Կրթության բնագավառում՝

 1.Ավելացնել համայնքի նախադպրոցական հաստատություններում

ընդգրկված երեխաների թվաքանակի հարաբերությունը նախադպրոցական

տարիքի երեխաների ընդհանուր թվին

 2.Բարձրացնել ծնողների բավարարվածությունը նախադպրոցական

կրթությունից

 3.Ավելացնել համայնքում արտադպրոցական հաստատություններում

ընդգրկված երեխաների թվի հարաբերությունը դպրոցական տարիքի

երեխաների ընդհանուր թվին

 4.Բարձրացնել ծնողների բավարարվածությունը արտադպրոցական

կրթությունից

 5.Վերանորոգել «Ազատ ոճի ըմբշամարտի» և «Սամբո-ձյուդոյի

մանկապատանեկան մարզադպրոց» ՀՈԱԿ- ների շենքերը

6.Ապահովել «Աթլետիկայի մանկապատանեկան մարզադպրոց»,

«Հրաձգության մանկապատանեկան մարզադպրոց», «Պարի և սպորտային

պարերի մարզադպրոց», «Յուրի Վարդանյանի անվան ծանրամարտի

մանկապատանեկան մարզադպրոց» ՀՈԱԿ-ների գործունեությունը

 7.Բարելավել «Ալեքսան Հակոբյանի անվան թենիսի և սեղանի թենիսի

մանկապատանեկան մարզադպրոց» ՀՈԱԿ-ի աշխատանքները 

 8.Ստեղծել «Արամ Սարգսյանի անվան խաղերի» և «Համալիր

մանկապատանեկան մարզադպրոց» ՀՈԱԿ-ների ջեռուցման և

ջերմամեկուսացման համակարգերը

 9.Վերանորոգել «Արթուր Ալեքսանյանի անվան հունահռոմեական

ըմբշամարտի մանկապատանեկան մարզադպրոց» ՀՈԱԿ-ի դահլիճը

10.Վերանորոգել «Բռնցքամարտի մանկապատանեկան մարզադպրոց» ՀՈԱԿ-ի

մարզաբազաները, մարզագույքի ձեռքբերում իրականացնել

 11.Կատարել «Մարմնամարզական մարզաձևերի մանկապատանեկան

մարզադպրոց» ՀՈԱԿ-ի շենքի ընթացիկ նորոգում, մարզագույքի ձեռքբերում

իրականացնել

 12.Կատարել «Շախմատի» և «Տիգրան Պետրոսյանի անվան շախմատի

մանկապատանեկան մարզադպրոց» ՀՈԱԿ-ների շենքերի մասնակի նորոգում,

մարզագույքի ձեռքբերում իրականացնել

 13.Կատարել «Ջրային մարզաձևերի մանկապատանեկան մարզադպրոց»

ՀՈԱԿ-ի մարզաբազայի նորոգում

 Սոցիալական պաշտպանության բնագավառում՝

 1.Աջակցություն ցուցաբերել համայնքի սոցիալապես անապահով

ընտանիքներին

 2.Իրականացնել դրամաշնորհային ծրագրեր՝ հաշմանդամություն ունեցող

անձանց հասարակական կյանքին ինտեգրելու համար

6

2.Գյումրի համայնքի 2023թ-ի բյուջեի ամփոփ ցուցանիշները և

կատարողականի գնահատումները

  Համառոտ անդրադարձ կատարելով Գյումրի համայնքի 2023թ-ի բյուջեի

ամփոփ ցուցանիշներին՝ ներկայացնենք դրանց բաշխվածությունը

բացարձակ ցուցանիշներով ըստ հիմնական ուղղությունների (տես

գծապատկեր 1)։

                                                                                               Գծապատկեր 1[1].

  Շիրակի մարզի Գյումրի համայնքի 2023թ. բյուջե, էջ 2, հատված 1

_________________________________________________________________

Համայնքի բյուջեի եկամուտների տարեկան հաստատված պլանի կազմն

ու կառուցվածը ներկայացված է գծապատկեր 2-ում.

                                                                                           Գծապատկեր 2.[2]

7

Հատկանշական է, որ եկամուտների կազմում գերակշիռ տեղ են

զբաղեցնում պաշտոնական տրանսֆերտները, իսկ հարկերի և տուրքերի

բաժինը կազմում է ընդամենը 26%:    

                                                                                                                                

 Ինչ վերաբերում է ծախսերին, ապա դրանց բաշխվածությունն ըստ

գործառնական և տնտեսագիտական դասակարգման ներկայացված են

գծապատկեր 3-ում և 4-ում:

                                                                                           Գծապատկեր 3.                     

Գծապատկեր 3-ից և 4-ից ակնհայտ է, որ ծախսերի գերակշիռ մասը

բաժին է ընկնում հանգստի, մշակույթի, կրոնի (32%) և կրթության (18%)

ուղղություններով հաստատված ծրագրերին:

                                                                                           Գծապատկեր 4.

  Շիրակի մարզի Գյումրի համայնքի 2023թ. բյուջե, էջ 13, հատված 2   Տես հղում 5
_________________________________________________________________

8



 Ինչ վերաբերում է տարեկան հաստատված պլանների կատարմանը,

ապա պետք է փաստել, որ համայնքի 2023թ-ի բյուջեի

կատարողականի ցուցանիշների դիտարկումը թույլ է տալիս

ենթադրելու, որ հատկապես ծախսերի կատարողականների

ադյունքում կան այնպիսի ցուցանիշներ, որոնք փաստում են քաղաքի

համար կարևորագույն և հրատապ ուղղություններում

թերակատարումներ։ 

Դրանց են վերաբերում, օրինակ, սոցիալական պաշտպանության

ոլորտը, տնտեսական հարաբերությունները, բնակարանային

շինարարությունը և կոմունալ ծառայությունները, պաշտպանությունը

և այլն (տես գծապատկեր 7, 8): 

Ծախսերի տարեկան պլաններն ըստ տնտեսագիտական

դասակարգման ներկայացված են գծապատկեր 5-ում: Ակնհայտ է, որ

առյուծի բաժին ունեն ընթացիկ ծախսերը՝ շուրջ 4.144 մլրդ. դրամ:

                                                                                            Գծապատկեր 5.

  Շիրակի մարզի Գյումրի համայնքի 2023թ. բյուջե, էջ 24, հատված 3

_________________________________________________________________

Գծապատկեր 6.

                                                                                                         Գծապատկեր 7

Գծապատկեր 8

 Գյումրի համայնքի բյուջեի նման ցուցանիշները փաստում են այն

մասին, որ դեռևս անելիքներ կան կատարողականի ավելի բարձր

մակարդակ ապահովելու ուղղությամբ՝ հատկապես այն

բնագավառներում, որոնք սոցիալական և տնտեսական զարգացում

ապահովելու առումով կարևոր նշանակություն ունեն համայնքի

համար։ 

  Համայնքի բյուջեի եկամուտների կատարման վերաբերյալ հաշվետվություն

_________________________________________________________________

3 .2023թ. տարեկան աշխատանքային պլանի վերլուծությունը և

կատարողականի գնահատումը

  Վերլուծությունն առավել համակողմանի ներկայացնելու համար

կարևոր է նաև ցուցանիշների տարեկան ճշտված պլանների և

վերջիններիս կատարողականների գնահատումն ու վերլուծությունը:

Այսպես, համայնքի 2023թ. բյուջեի ընդամենը եկամուտների տարեկան

ճշտված պլանը կազմել է շուրջ 6.588 մլրդ. դրամ, որից շուրջ 1.262-ը

մլրդ. դրամը կազմել են հարկերի և տուրքերի գծով մուտքերը, իսկ շուրջ

4.477 մլրդ. դրամը՝ պաշտոնական դրամաշնորհները, այլ

եկամուտների գծով մուտքերի տարեկան ճշտված պլանը կազմել է

շուրջ 849 մլն. դրամ: 

Համայնքի բյուջեի եկամտատեսակները և դրանց բաշխման տարեկան

ճշտված պլաններն ըստ ֆոնդային և վարչական բյուջեների

ներկայացված են գծապատկեր 9-ում.

                                                                                            Գծապատկեր 9

Ինչ վերաբերում է 2023թ-ին համայնքի բյուջեի եկամտատեսակների

գծով փաստացի մուտքերին, ապա ինչպես արտացոլված է

գծապատկեր 10-ում, 2023թ. ընդամենը փաստացի մուտքերը կազմել

են շուրջ 6.432 մլրդ դրամ, որից շուրջ 1.238 մլրդ. դրամը կազմել են

հարկերն ու տուրքերը, շուրջ 4.380 մլրդ դրամը՝ պաշտոնական

դրամաշնորհները, իսկ այլ եկամուտներին բաժինը կազմել է շուրջ 813

մլն. դրամ:

                                                                                           Գծապատկեր 10

_________________________________________________________________
  Համայնքի բյուջեի եկամուտների կատարման վերաբերյալ հաշվետվություն, 2023թ.

Հետաքրքրական է հատկապես 2023թ. ճշտված բյուջեի եկամուտների

կատարողականի ցուցանիշները. Ընդամենը եկամուտների

կատարողականը կազմել է 97.6%, հարկերի և տուրքերի գծով՝ 98.1%,

պաշտոնական դրամաշնորհների գծով՝ 97.8%, իսկ այլ եկամուտներին

գծով մուտքերի կատարողականը կազմել է 95.8% (տես գծապատկեր 11):

                                                                                     Գծապատկեր 11[1]. 

Բյուջեի փաստացի մուտքերի համեմատականը 2022-2023թթ-ի համար

և 2023թ-ի ճշտված և 2022թ-ի փաստացի մուտքերի համեմատականը

ներկայացված են գծապատկեր 12-ում.

                                                                                      Գծապատկեր 12[1].

  Տես հղում 12
  Համայնքի բյուջեի եկամուտների կատարման վերաբերյալ հաշվետվություն, 2023թ.

_________________________________________________________________

 Համայնքի բյուջեի ծախսերի վերլուծությունը կատարվել է և՛

գործառնական և՛ տնտեսագիտական դասակարգման

տեսանկյուններից: 2022թ-ի բյուջեի փաստացի ծախսերն ըստ

գործառնական դասակարգման ներկայացված են գծապատկեր 13-ում:

Նշենք, որ ընդամենը փաստացի ծախսերը 2022թ-ին կազմել են շուրջ

5.544 մլրդ. դրամ: 

 

                                                                                      Գծապատկեր 13[1].

 Ըստ գործառնական ծախսերի տարեկան ճշտված պլանի ընդամենը

ծախսերը կազմել են շուրջ 7.160 մլրդ. դրամ, որում ամենամեծ բաժինն

ունի բնակարանային շինարարության և կոմունալ ծառայություններին

հատկացված ծախսերը, վերջինիս հաջորդում է հանգստին, մշակույթի և

կրոնին հատկացված ծախսերը (տես գծապատկեր 14):

                                                                                             Գծապատկեր 14

  Համայնքի բյուջեի ծախսերի կատարման վերաբերյալ հաշվետվություն, 2023թ.

_________________________________________________________________

 2023թ-ի բյուջետային փաստացի ծախսերը ըստ գործառնական

դասակարգման ներկայացված է գծապատկեր 15-ում: 2023թ-ին ընդամենը

փաստացի ծախսերը կազմել են շուրջ 6.675 մլրդ. դրամ. Փաստացի

ծախսերի գծով առաջին եռյակում են տնտեսական հարաբերությունների,

հանգստի, մշակույթի, կրոնի և բնակարանային շինարարության ու

կոմունալ ծառայությունների ուղղությամբ կատարված ծախսերը (տես

գծապատկեր 15):

 

                                                                                        Գծապատկեր 15[1]. 

 2023թ-ին գործառնական դասակարգմամբ ճշտված բյուջեի ծախսերի

կատարողականի գնահատումը ակնհայտ է դարձնում, որ կան էական

թերակատարումներ որոշ հոդվածների գծով (տես գծապատկեր 16):

                                                                                      Գծապատկեր 16[1].

  Համայնքի բյուջեի ծախսերի կատարման վերաբերյալ հաշվետվություն, 2023թ.
_________________________________________________________________

Բյուջեի փաստացի ծախսերի համեմատականը 2022-2023 թթ-ի համար

և 2023թ-ի ճշտված և 2022թ-ի փաստացի ծախսերի համեմատականը

ներկայացված են գծապատկեր 17-ում.

                                                                                       

                                                                                      Գծապատկեր 17[1].

 Հետաքրքրական է նաև բյուջեի ծախսերի վերլուծությունը

տնտեսագիտական դասակարգման տեսանկյունից: 2022թ.

փաստացի ընդամենը ծախսերը կազմել են շուրջ 5.544 մլրդ. դրամ,

որից շուրջ 3.951 մլրդ. դրամը բաժին է ընկել ընթացիկ ծախսերին,

շուրջ 1.852 մլրդ. դրամը՝ ոչ ֆինանսական ակտիվների գծով

ծախսերին (տես գծապատկեր 18):

                                                                                    Գծապատկեր18[1].

 

                                                                                                                                       

  Համայնքի բյուջեի ծախսերի կատարման վերաբերյալ հաշվետվություն, 2023թ.
  Համայնքի բյուջեի ծախսերի կատարման վերաբերյալ հաշվետվություն, 2023թ.

_________________________________________________________________

 Ինչ վերաբերում է 2023թ-ի բյուջետային փաստացի ծախսերին, ապա

պատկերն արտացոլված է գծապատկեր 20-ում. Ընդամենը ծախսերի

գծով՝ շուրջ 6.675 մլրդ. դրամ, որից՝ ընթացիկ ծախսերի գծով՝ շուրջ 4.298

մլրդ. դրամ, ոչ ֆինանսական ակտիվների գծով՝ շուրջ 2.839 մլրդ. դրամ

(տես գծապատկեր 20):

                                      

                                                                                       Գծապատկեր 20[1].

 2023թ-ին արդեն տնտեսագիտական դասակարգման բյուջետային

ծախսերի տարեկան ճշտված պլանները արձանագրել են հետևյալ

պատկերը. Ընդամենը ծախսեր՝ շուրջ 7.160 մլրդ. դրամ, որից ընթացիկ

ծախսեր՝ շուրջ 4.392 մլրդ. դրամ, ոչ ֆինանսական ակտիվների գծով

ծախսեր՝ շուրջ 5.221 մլրդ. դրամ (տես գծապատկեր 19):

 

                                                                                        Գծապատկեր 19[1].

  Տես հղում 20
  Համայնքի բյուջեի ծախսերի կատարման վերաբերյալ հաշվետվություն, 2023թ.

_________________________________________________________________

Բյուջեի փաստացի ծախսերի համեմատականը 2022-2023 թթ-ի համար

և 2023թ-ի ճշտված և 2022թ-ի փաստացի ծախսերի համեմատականը

ըստ տնտեսագիտական դասակարգման ներկայացված են գծապատկեր

22-ում.

 

                                                                                       Գծապատկեր 22[1].

 Տնտեսագիտական դասակարգմամբ բյուջետային ծախսերի ճշտված

բյուջեի կատարողականի ցուցանիշները ևս մտահոգիչ են,

մասնավոորապես ոչ ֆինանսական ակտիվների գծով ծախսերի մասով՝

54.4% (տես գծապատկեր 21):

 

                                                                                      Գծապատկեր 21[1]. 

 Ամփոփելով անդրադառնանք նաև բյուջեի պակասուրդի կամ հավելուրդի

ցուցանիշների վերլուծությանը. Մասնավորապես հավելուրդի/

պակասուրդի տարեկան ճշտված պլանը կազմել է շուրջ -571.7 մլն. դրամ,

իսկ փաստացի ցուցանիշը՝ շուրջ 243.2 մլն. դրամ: Տարեկան ճշտված

պլանի և փաստացի ցուցանիշների բաշխումը ըստ վարչական և

ֆոնդային բյուջեի ներկայացված են գծապատկեր 23-ում:

 

                                                                                             Գծապատկեր 23.

 Ինչ վերաբերում է տարեկան աշխատանքային պլանի ծրագրային

վերլուծությանը և գնահատումներին, ապա պետք է փաստել, որ 2023թ-ի

տարեկան աշխատանքային պլանի դիտարկումների արդյունքում

արձանագրվել են առանձին ծրագրերի գծով թե՛ դրական և թե՛ բացասական

շեղումներ:  

Աղյուսակ 2-ում ներկայացված են 2023թ-ի տարեկան աշխատանքային

պլանի թիրախային և փաստացի արժեքների միջև բացասական շեղում

(թիրախային արժեքի թերակատարում)  արձանագրած ծրագրերը:

Հատկանշական է, որ թիրախային արժեքը չապահովված հիմնական

ծրագրերից են գործարար միջավայրի բարելավման և ձեռնարկատիրության

խթանման, նախադպրոցական կրթության և արտադպրոցական

դաստիարակության կազմակերպման, համայնքի մշակութային կյանքի

կազմակերպման, համայնքի բնակչության սոցիալական պաշտպանության,

համայնքում մարզական կյանքի կազմակերպման, ֆիզիկական կուլտուրայի

և առողջ ապրելակերպւ խրախուսման, համայնքի բնակավայրերի

կառուցապատման, բարեկարգման և կանաչապատման, համայնքի

աղբահանության և սանիտարական մաքրման, կոմունալ տնտեսության

աշխատանքների ապահովման, պետության պաշտպանության

իրականացմանն աջակցության ուղղություններով նախատեսած

ծրագրերը(տես աղյուսակ 2):

  Այս հանգամանքը մտահոգիչ է, քանի որ համայնքային կարևոր

նշանակություն և առաջնահերթություն ունեցող ուղղություններում

նախատեսված արդյունքները չեն ապահովվել, ինչի արդյունքում

արձանագրված խնդիրները մնում են դեռևս ամբողջովին չհաղթահարված և

լրացուցիչ բեռ ու դժվարություններ ստեղծում հաջորդ տարիների համար:

  2023թ. Գյումրի համայնքի տարեկան աշխատանքային պլանի իրականացման վերաբերյալ հաշվետվություն, էջեր 5-10

________________________________________________________________

Աղյուսակ 2 .

  2023թ. Գյումրի համայնքի տարեկան աշխատանքային պլանի իրականացման վերաբերյալ հաշվետվություն, էջեր 5-10

________________________________________________________________

 Պակաս կարևոր չեն նաև դրական շեղում (թիրախային արժեքի

գերազանցում) արձանագրած ուղղությունների դիտարկումները, քանի

որ որոշ դեպքերում այդ գերազանցումը կարելի է բնութագրել որպես

բացասական երևույթ՝ կապված, օրինակ, սխալ պլանավորման հետ:

Հետաքրքրական է այն փաստը, որ գրեթե բոլոր գերազանցումները

արձանագրվել են հատկապես ծախսային գերակատարում ենթադրող

հոդվածներում (մանկապարտեզների շենքերի ընթացիկ նորոգում,

գույքի ձեռքբերում, համայնքապետարանի կողմից կազմակերպված

մշակութային միջոցառումների թիվ, այցելություններ այլ մշակութային

օջախներ, համերգների, փառատոնների կազմակերպում, մարզական

միջոցառումների կազմակերպում, մանկապատանեկան

մարզադպրոցների գործունեության ապահովում, մարզադպրոցների

ջեռութցման և ջերմամեկուսացման համակարգերի ստեղծում,

մարզադպրոցների շենքերի մասնակի նորոգում, մարզագույքի

ձեռքբերում և այլն): Իհարկե այս հանգամանքը էական

դժվարություններ կառաջացնի բյուջեի կատարման տեսանկյունից

արդեն իսկ պլանավորված բյուջեից լրացուցիչ միջոցներ հատկացնելու

առումով: Բացի այդ, գերակատարում արձանագրած ուղղություններում

բավական շատ էին նաև տարաբնույթ միջոցառումների

կազմակերպման համար հավելյալ տրամադրված միջոցները, իսկ այդ

միջոցառումների՝ համայնքի բնակչության համար առաջնահերթություն

և կարևոր խնդիրներ լուծելու կարողություն ունենալու հանգամանքը,

բնականաբար, խիստ կասկածելի է:

 Այսպիսով, աղյուսակ 3-ում ներկայացված են 2023թ-ի տարեկան

աշխատանքային պլանի թիրախային և փաստացի արժեքների միջև

դրական շեղում արձանագրած ծրագրերը:

  

                                                                                                Աղյուսակ 3[1].

  2023թ. Գյումրի համայնքի տարեկան աշխատանքային պլանի իրականացման վերաբերյալ հաշվետվություն, էջեր 5-10

 Այսպիսով, Գյումրի համայնքի հնգամյա զարգացման ծրագրի

դիտարկումների արդյունքում բացահայտվեցին խնդիրներ, որոնք

պայմանավորված են մասնավորապես զարգացման առանձին

ծրագրերում ձևակերպված նպատակի, խնդրի, անմիջական

արդյունքների, ինչպես նաև ելակետային և թիրախային արժեքների

որոշման և սահմանման անհամապատասխանությունների հետ: Կան

նաև նման անհամապատասխանություններ զարգացման հնգամյա

ծրագրի և տարեկան աշխատանքային պլանի միջև:

 2023թ-ի բյուջեի, տարեկան աշխատանքային պլանի իրականացման

վերաբերյալ հաշվետվության դիտարկումը թույլ է տալիս եզրակացնելու,

որ կան ցուցանիշի փատացի շեղումներ ունեցող բազմաթիվ ծրագրեր,

ընդ որում՝ հետաքրքրական է այն փաստը, որ որոշ դեպքերում շեղման

չափը կազմում է ցուցանիշի թիրախային արժեքի շուրջ գերակշիռ մասը։

Հետաքրքրական է այն փաստը, որ 2023թ-ին ևս թերակատարվել են

նույնիսկ սոցիալական խնդիրների լուծմանն ուղղված որոշ ծրագրեր։

Այսպիսով, ամփոփելով փաստենք, որ դեռևս լրջագույն անելիքներ կան

թե՛ զարգացման ծրագրերում խնդիրների, նպատակների և թիրախների

սահմանման ուղղությամբ, թե՛ դրանց կատարման ապահովման

ուղղությամբ։ Այս առումով հատկապես կարևորվում են բոլոր

ցուցանիշների, դրանց նպատակային արժեքների, վերջիններիս

ապահովան համար անհրաժեշտ գործողությունների և ռեսուրսների

առավել հիմնավորված, փաստարկված սահմանումը, քանի որ

կատարողականի նույնիսկ բարձր ցուցանիշները դեռևս չեն

երաշխավորում սահմանված նպատակների ձեռքբերում և խնդիրների

լուծում, եթե ճշգրիտ սահմանված չեն դրանց հաշվարկման և

գնահատման ցուցանիշները։ Այս խնդիրների արձանագրումը և դրանց

կարգավորման ուղղությամբ անհրաժեշտ քայլերի ձեռնարկումը

չափազանց կարևոր է առավել գրագետ, նպատակային և արդյունքային

պլանավորում և գնահատում իրականացնելու տեսանկյունից։ 

 Պետք է փաստել նաև այն հանգամանքը, որ կատարողականների նման

ցուցանիշներ գրանցվել են նույնիսկ տարեկան ճշտված բյուջեի

գնահատումներ իրականացնելիս: Իհարկե, պատկերն առավել

մտահոգիչ կլիներ, եթե կատարողականի գնահատումն իրականացվեր

ոչ թե ճշտված, այլ պլանավորված՝ սկզբնական ցուցանիշների

նկատմամբ: 

22



 Գ
յո
ւմ
ր
ի

 հ
ա
մ
ա
յն
ք
ի

 2
02

3թ
. բ
յո
ւջ
ե
ի

 և
 Տ
Ա
Պ

-ի
 մ
շտ

ա
դ
ի
տ
ա
ր
կ
մ
ա
ն

 ա
ր
դ
յո
ւն
ք
ն
ե
ր

«Գյումրու առաջընթաց» ՔՀԶԿ ՀԿ
_________________________________________________________________

 Սույն զեկույցի տպագրությունը հնարավոր է դարձել իրականացնել

Ժողովրդավարության ազգային հիմնադրամի դրամաշնորհային

օժանդակությամբ:Այստեղ արտահայտված տեսակետները պատկանում են

հեղինակներին և հնարավոր է, որ չհամընկնեն ԺԱՀ-ի և իրականացնող

կազմակերպության տեսակետներին:

 «Քաղաքացիական մասնակցություն տեղական ինքնակառավարման

հաշվետվողականությանը» ծրագիրն իրականացնում է «Գյումրու

առաջընթաց» քաղաքացիական հասարակության զարգացման կենտրոն»

 հասարակական կազմակերպությունը: 

